
Sciä sä socio do Casin,

– E gh'ûmilio za o mæ inchin. –


Ma aoa basta, Cittadin,

Perchè veddo o çinquatêutto

Ch'o l'è là c[']o piggia o beûtto

Per vegnîse a collocâ

Proprio a-o primo de Zenâ.


Voeì saveì comm'a v'andiä?

Forse megio, forse pezo;

Ma per mi no ve ghe lezo!


Seggæ bravi ciù che poeì

Meno amanti do piaxeì,

Meno apostoli do vizio,

Ma ciù amixi do giûdizio.


Preparæve de scaggette

Da pagâ de gran bollette,

Che de questo non ho puïa

De contâve ûnn-a böxïa.


Scignorinn-e, figginetti,

Accatæve i occialetti;

L'ese guersci o sä ûn favore

Do nêuv'anno, e ûn nêuv'onore;

– Presto, via, züghæve l'êutto

Che ve porta o Çinquatêutto!

